Ծիտիկի օրորը
Հովհաննես Թումանյան

Կախված է ճյուղքից ճոճը ծիտիկի.

Փչի՛, հովիկ, փչի՛,

Ճոճն օրորվի, տանի բերի
Նանի՜, ծիտիկ, նանի՜։
Ծիտիկը անուշ երազ է տեսնում.

Փչի՛, հովիկ, փչի՛,

Ճոճն օրորվի, տանի բերի.

Նանի՜, ծիտիկ, նանի՜։
Բայց տես, ծիտիկը քնից չզարթնի.

Կամա՛ց փչի, կամա՛ց,

Ճոճն էլ զգույշ տանի բերի,

Նանի՜, ծիտիկ, նանի՜։
Հարցեր և առաջադրանքներ
1. Բառարանի օգնությամբ գտի՛ր հովիկ բառի հոմանիշները:

2. Ինչի՞ մասին էր բանաստեղծությունը:

3. Ծիտիկը ո՞րտեղ էր քնած:

4. Նկարի՛ր ծիտիկին ճոճի մեջ քնած:
5. Քո կարծիքով երազում ի՞նչ է տեսնում ծիտիկը: 

6. Պատմի՛ր քո ննջասենյակի մասին:

7. Նկարի՛ր քո երազը:

